
GOUVÈNÈ CUOMO ANONSE $59 MILYON DOLA DISPONIB POU BATI, 

REYABILITE AK REPARE KAY KE PWOPRIYETÈ YO OKIPE TOUPATOU NAN 
NEW YORK 

 
 
Gouvènè Andrew M. Cuomo jodia te anonse $59 milyon nan lajan ki disponib pou 
konstwi, reyabilite, ak amelyore kay pou fanmi yo ki gen revni kalifye toupatou nan Eta 
New York. 
 
“Chak Nouyòkè merite yon kote ki ansekirite, a bon mache ak desan ke yo rele lakay yo 
e avèk finansman sa nap pran yon lòt etap nan direksyon sa,” Gouvènè Cuomo te 
deklare. “Pwogram sa pral ede bati kominote ki pi ansekirite, pi solid toupatou nan eta 
sa e mwen ankouraje nenpòt òganizasyon kalifye pou aplike.” 
 
Finansman disponib atravè Pwogram New York State Homes and Community 
Renewal’s Affordable Home Ownership Development, ke Affordable Housing 
Corporation jere, sa ki bay jiska $40,000 pou chak kay nan minisipalite ki kalifye yo, 
otorite lojman minisipal, ansanm avèk lòt òganizasyon non-pwofi ak charite kap devlope 
lojman a bon mache oswa ede mèt kay yo nan jwenn reparasyon ki nesesè.  
 
James S. Rubin, Komisyonè/PDG New York State Homes and Community 
Renewal te deklare, “Sou lidèchip Gouvènè Cuomo, HCR te fè preske 300 prim 
Affordable Housing Corporation ki totalize apeprè $141 milyon. Fon sa yo te kreye oswa 
amelyore plis pase 7,500 kay ki a bon mache toupatou nan eta. Nou ankouraje aplikan 
kalifye yo pou aplike jodia.” 
 
Lajan AHODP ke yo te anonse jodia pral ankouraje pwopriyete ak revitalize kominote yo 
nan: 

• Konstwi nouvo kay mèt li abite pou lavant, enkli kay yonsèl ak plizyè fanmi, 
kondominyòm, oswa koperatif ak ranplasman kay mobil fabrike ki delabre. Yo 
ka itilize Lajan AHC pou finansman konstriksyon, finansman pèmanan, 
amelyorasyon enfrastrikti, acha teren, lajan inisyal ak depans asistans pou 
finalize tranzaksyon ak ranplasman kay mobil delabre avèk manifakti oswa bati 
kay an baton sou yon teren pwopriyetè.  

• Achte ak reyabilite kay mèt li abite pou lavant, enkli kay yonsèl ak plizyè 
fanmi, kondominyòm, oswa koperatif. Yo ka itilize Lajan AHC pou finansman 
konstriksyon, finansman pèmanan, amelyorasyon enfrastrikti, acha teren, lajan 
inisyal ak depans asistans pou finalize tranzaksyon.  

• Amelyore kay mèt li abite ki egziste deja, enkli kay yonsèl ak plizyè fanmi, 
kondominyòm, oswa koperatif. Yo ka itilize lajan AHC pou korije domaj strikti 
debaz ki menase sante ak sekirite rezidan yo, ansanm avèk pou pwolonje lavi 
dirab kay la. 

 
Pwojè ki kalifye yo dwe benefisye fanmi ki gen revni fèb ak modere yo. Yo bay priyorite 
a pwojè yo kap sèvi moun yo ki gen plis pase 90-pousan nan revni mwayèn zòn lan, 
ajiste pou gwosè fanmi an. Sof pou pwojè reyabilitasyon ke mèt kay la abite, 
sibvansyon yo dwe ogmante avèk lòt finansman. Yon minimòm 40 pousan nan pwojè 
yo ki totalize depans devlopman 40-pousan dwe soti nan lòt sous prive ak/oswa piblik. 
 
Prim sibvansyon pou chak inite disponib nan fason ki annaprè a: 

• Sibvansyon jiska $35,000 pou chak inite; jiska $40,000 pou inite yo ki nan zòn 
depans elve oswa zòn kap resevwa prè Sèvis Depatman Agrikilti Riral Etazini. 

• $35,000 (oswa $40,000 pou zòn gwo depans yo) prim pou chak inite pral limite 
pou kay sa yo ki nan oswa anba 90% nan Revni Mwayen zòn nan, ajiste pou 
gwosè fanmi an. 

• $27,500 (oswa $32,500 pou zòn gwo depans yo) prim pou chak inite pral limite 
pou kay sa yo ki nan oswa anba 110% nan Revni Mwayen zòn nan, ajiste pou 
gwosè fanmi an. 

• Prim jiska $20,000 (oswa $25,000 pou zòn gwo depans yo) prim pou chak inite 
pral limite pou kay sa yo ki nan oswa anba 110% nan Revni Mwayen zòn nan, 
ajiste pou gwosè fanmi an. 

 
Prim yo fè pati nan angajman san parèy pou lojman a bon mache ak renouvèlman 
kominotè, sa ki gen ladan $20 milya nan bidjè eta 2016-17 pou plan daksyon sanzabri 
ak lojman nan tout eta. Sou senk pwochen ane yo, inisyativ $10 milya pral kreye epi 
konsève inite lojman a bon mache toupatou nan eta e plan daksyon $10 milya pou 
sanzabri a ap sipòte kreyasyon 6,000 nouvo kabann lojman sipòtif, 1,000 kabann ijans 
ak yon varyete sèvis sanzabri ki elaji.  
 
Delè pou aplikasyon yo se 8 Jiyè. Pou jwenn plis enfòmasyon, tanpri vizite 
http://www.nyshcr.org/Topics/Municipalities/AHCGrants/ 

